
1.
Опис на состојбите во областа и дефинирање на проблемот

1.1 Опис на состојбите 
Со Уставот на Република Македонија се гарантира правото на помош на немоќните и на неспособните за работа граѓани. Посебните права се уредуваат со закон.

Старите лица во Република Макеонија не уживаат посебна помош и заштита по основ на нивната материјална наобезбеденост, доколку не ги исполнуваат условите за остварување на право на пензија.  Согласно Законот за социјалната заштита („Службен весник на Република Македонија" број 79/2009, 51/2010, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/2014, 116/2014, 180/2014, 33/2015, 72/2015, 104/2015, 150/2015, 173/2015, 192/2015, 30/2016, 163/2017 и 51/2018), лицата над 65 годишна возраст се сметаат за неспособни за работа и користат право на постојана парична помош, по основ на материјална необезбеденост.
Во изминатиот период, континуирано се прават напори за реформирање и унапредување на системот на социјалната заштита,  преку законски измени и посебни програми за намалување и ублажување на изложеноста на социјален ризик за ранливите групи, како што е субвенционирање на потрошувачката на енергија на семејства корисници на социјална прична помош и постојана парична помош.
Сепак, и покрај намалувањето на стапката на сиромаштија од 27% во 2010 година на 21,8% во 2016 година, сиромаштијата и нееднаквоста се високи споредено со други земји од регионот со слично ниво на развој и постои загриженост за одржливоста на овие придобивки од намалувањето на сиромаштијата. 
Во овој период се спроведени анализи кои укажуваат на потребата за суштествени реформи во системот на социјалната заштита, пред сè со цел да се подобри ефективноста на паричните давања и ефикасноста на бенефициите и социјалните услуги што се испорачуваат до крајните корисници. Досегашниот дизајн на социјалните трансфери е доста нерамномерен и неадекватен и како таков, придонесува кон продлабочување на нееднаквоста во општеството. 
Досегашните  анализи укажаа на потребата за обезбедување на посебна заштита на лица на 65 годишна возраст, кои не оставруваат услови за стекнување на право на пензија. При тоа се има  во предвид долготрајниот транзициски период кој влијае да одредена категорија на лица неможат да го исполнат условот за пријавен пензиски стаж во Фондот за пензиско и инвалидско осигурување на Македонија или стаж на осигурување од најмалку 15 години. Со тоа овие лица се наоѓаат во ризик од сиромаштија и потреба од посебна помош.

Имено, анализите покажуваат дека постои група на граѓани кои имаат одреден пензиски стаж, но не ги исполнуваат условите за пензионирање, но се ценеше дека сепак имаа допринос во општеството и грижата за своето семејство и децата.

Во 2018 година започнаа активности за дизајнирање на реформата на системот на социјална заштита, со цел создавање на можности за ефикасен одговор и справување со идентификуваните предизвици во делот на социјалната заштита, сиромаштијата и социјалната вклученост. Оваа реформа се однесува и на посебната заштита за старите лица, кои се материјално необезбедени.
1.2 Причини за проблемите кои се предмет на разгледување 
Анализата на сегашниот систем на парични права од социјална заштита покажа дека покриеноста со права од социјална заштита е релативно ограничена, адекватноста е неурамнотежена така што  некои домаќинства добиваат значителен износ, додека други многу мал.
Од тие причини, се оцени за потребно да се дизајнира посебна мерка заради намалувањето на сиромаштијата за лицата  над 65 годишна возраст. Целосните ефекти од намалување на сиромаштијата за оваа категорија на граѓани најефикасно може да се  постигне со воспоставување на посебна регулатива за обезбедување на социјална сигурност.
 На овој начин ќе се овозможи холистички пристап при обезбедување на помош и подршка на старите лица кои се без сопствени средства за егзистенција.
2. 
Цели на предлог регулативата

Предлог Законот за социјална  сигурност за старите лица се заснова на начелата на правото на социјална сигурност и социјално осигурување на граѓаните, социјална праведност, хуманост и солидарност согласно со член 34 од Уставот на Република Македонија. 

Примарни цели на реформата на правата на старите лица за обезбедување на нивна социјална сигурност  се:

· Зголемување на ефективноста на паричните давања за оваа категорија на граѓани

· Намалување на процентот на сиромаштијата кај старите лица над 65 годишна возраст
3.
Можни решенија (опции)

3.1 Опис на решението „не прави ништо“
Опцијата „не прави ништо” се користи како параметар за споредба на трошоците и користите од останатите опции (baseline). Ова решение значи да не се донесе предложениот закон. Ова не е прифатлива опција, бидејќи со нејзино одбирање нема да се постигне горенаведената цел, односно нема да воведе посебна мерка за социјалната сигурност за старите лица.
3.2 Опис на можните решенија (опции) за решавање на проблемот

Предложени се следниве законски решенија:
Со предлог законот се уредува социјалната сигурност за старите лица, посебните услови за остварување, начинот и постапката за остварување на правото на социјална сигурност за старите лица и финансирањето.
Корисници на правото на социјална сигурност за старите лица се лица со навршени 65 години возраст под услови утврдени со овој закон, кои не поседуваат имот и имотни права од кои може да се издржуваат, не се корисници на пензија од Република Македонија или вид на исплата по основ на старост, инвалидност или доживување од друга држава, односно не остваруваат приходи, а имаат пријавен пензиски стаж во Фондот за пензиско и инвалидско осигурување на Македонија или стаж на осигурување во траење помалку од 15 години.

Висината на месечниот износ на правото на социјална сигурност за старите лица изнесува 6.000 денари .

Со предлог законот се предвидени условите за престанување на правото,  како и тоа дека корисникот може да оствари и паричен додаток заради покривање на дел  од трошоците за потрошувачка на енергенси во домаќинството, за месеците од октомври до март во месечн износ од  1.000 денари месечно

На корисникот на правото на социјална сигурност за старите лица му се обезбедува право на здравствена заштита, согласно овој предлог законот и прописите од здравственото осигурување.

По барање за остварување на правото на социјална сигурност за старите лица во прв степен решава центарот за социјална работа, надлежен за подрачјето на кое подносителот на барањето има живеалиште или престојувалиште. По жалбата против првостепеното решението решава Државната комисија за одлучување во управна постапка и постапка по работен однос во втор степен.

Центарот за социјална работа, во постапката за остварување на правото на социјална сигурност за старите лица соодветно ги применува одредбите од  Законот за социјалната заштита.

Средствата за финансирање на правото на социјалната сигурност за старите лица се обезбедуваат од Буџетот на Република Македонија.

4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 




НЕ
4.2
Фискални влијанија 




ДА   
4.3 Социјални влијанија 
ДА  
4.4
Влијанија врз животната средина 





НЕ
4.5
Административни влијанија и трошоци – 

а) трошоци за спроведување 

б)трошоци за почитување на регулативата 

5.
Консултации

5.1 Засегнати страни и начин на вклучување

Предлог законот ќе биде објавен на веб страната на Министерството за труд и социјална политика и на ЕНЕР заради јавен увид и добивање предлози, забелешки и коментари од засегнати страни.

5.2
Преглед на добиените и вградените мислења 

5.3
Мислењата кои не биле земени предвид и зошто
6. 
Заклучоци и препорачано решение

6.1 Споредбен преглед на позитивните и негативните влијанија на можните решенија (опции)

- 
6.2
Ризици во спроведувањето и примената на секое од можните решенија (опции)

- 
6.3 Препорачано решение со образложение
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

- Закон за социјалната заштита
- Закон за придонеси од задолжително социјално осигурување

- Закон за здравственото осигурување
7.2
Потребни подзаконски акти и рок за нивно донесување

Предвидениот подзаконски акти  ќе се донесе најдоцна три месеци од денот на влегување во сила на законот
7.3 Органи на државната управа, државни органи и други органи надлежни за спроведување
Министерство за труд и социјална политика, 30 Центри за социјална работа, 
7.4. Активности за обезбедување на ефикасно спроведување на предлогот на закон
За ефикасно спроведување на Предлог на законот, истиот ќе биде објавен на веб страната на Министерството за труд и социјална политика по неговото објавување во Службен весник на РМ. 
8.
Следење и евалуација

8.1 Начин на следење на спроведувањето 

Следењето ќе биде спроведено од страна на Министерството за труд и социјална политика 
8.2 Евалуација на ефектите од предлогот на закон и рокови 
Ефектите од предлог законот ќе се однесуваат на подобрување на социјалната сигурност на старите лица.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:


                                                                                            ______________________                                    ______________________________






         потпис на државен секретар 
Изјава од министерот

Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:                      2018 година                                
                                                  Мила Царовска






_____________________ 

                                                    потпис на министерот 

